
Txillardegi 

Morala 
Ez dut uste «moral» hitza gaur 

egun inon maizago aipatzen denik 
Euskal Herrian baino. 

Geronek aipatu ohi dugu, jaki-
na, mendeetan barrena jasan dugun 
elizkerien ondorioz. 

Baina are maizago, halere, es-
painiar etsaiek. 

Hori baino okerrago: agintzen 
dutenen joko «demokratikoa» go-
raipatzen baita, batetik: eta, denbo-
ra berean, zapalduon «moralik 
eza» gaitzesten. 

Ez omen du jadanik dikotomia 
horretan inork sinesten. Baina, 
Euskal Herriari dagokionez, ez na-
go ni batere ziur. 

Baina bego hori bere horretan. 
Zer ari da gertatzen Txetxe-

nian? Berrehun milioi biztanleko 
Estatu inperialista bat milioi bakar 
bateko herria txikitzen, xehatzen, 
errausten ari dela, bere buruaren ja-
be nahi duelako. 

Hots, gaur, Errusiak, mafia guz-
tien biltoki bihurtua den Estatuak, 
«zerbait» behar zuen bertako mise-
riak izkutatzeko. Eta, horretarako, 
primeran dator Txetxeniako geno-
zidioa. 

Aste honetako "Guardian We-
ekly"-an irakur daitekeenez, Euro-
pa ofizialeko kanpo-harremanetako 
ministroek txetxeniarren hilketari 
ez-ikusia egitea erabaki dute: «Eu-
ropean Union Foreign ministers 
backed away from tough action 
against Russia» irakurtzen dugu hi-
tzez hitz. Horra hor gure demokra-
ten jokoa. 

Ipar Errusiako deskalabroa osoa 
delarik (irabazi ertaina gaur hilabe-
teko $37 delarik, preseski), eta oro 
har egoera ekonomikoa sinets ezin 
izanik, txetxeniarren «garbiketa et-
nikoak» izenik ez du. 

Baina «morala» aipatzen digu-
ten «demokratei» hori berdin zaie. 
Estatua baita «eskubide ororen itu-
rria»... 


